
తృతీయ  ప్రకరణము








జనియంచినట్టి విజ్ఞానదీపంబు

కరమొప్ప మతియను కరమునం బూని

చొరవఁగ హృద్వీథిఁ జొచ్చి శోధించి

అచ్చటినాళంబు లచ్చటిక్రమము

లచ్చటిచోద్యంబు లరసి చూచుచును

చెలువగు దేహపశ్చిమభాగమందు

నిలిచి వీణాదండ నిజమై తనర్చి

యొనర దీర్ఘాన్తియు నొఱపుగ నమరి

తనుతరంబై బిసతంతుచందమున330  

సురుచిరం బైన సుషుమ్నంబునంటి

కరమర్థితో నూర్ధ్వగమనంబు చేతఁ

జె న్నలరిన మేరుశిఖరిపైఁ జేరి

కన్నచోటున బయ ల్కలయ భావించి

నొలయ కప్పుడు వెలి చూపులోఁ జూపు

నలరారఁగాఁ జూచి యట రెండు విడచి

మహనీయతరమైన మధ్యలక్ష్యమున

సహజంబుగా నిల్పి సంతసమంది

నెలవుగ నాత్రివేణీసంగమమునఁ

జలన మొందక నిల్పి స్నానంబు చేసి

లాలితజ్ఞప్తి కళామాత్రమైన

లీలనొందెడి యాత్మలింగంబు గాంచి

అర్మిలి దీపింప నర్చింపఁ దలఁచి

